
ᑐᓐᓂᖅᑯᑕᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
 

ᑐᑭᓯᐅᒪᔾᔪᑎ:      ᐋᖅᑭᒃᑕᖅ: X 
 

ᐱᔾᔪᑎ: ᑐᒃᓯᕋᕐᓗᓂ ᐋᖅᑭᒃᑕᐅᔪᒥᒃ ᐊᖏᕐᓂᐊᕐᓗᒍ ᐅᕝᕙᓘᓐᓃᑦ ᐊᖏᙱᓪᓗᒍ ᑭᓪᓕᓂᐅᑉ ᑐᒃᑐᖏᓐᓄᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᑎᖃᖅᑐᖅ “ᐊᐅᓚᑦᑎᓂᕐᒧᑦ ᐸᕐᓇᐅᑎ ᓇᐹᖅᑐᖃᙱᑦᑐᓃᑦᑐᓄᑦ 
ᑐᒃᑐᓄᑦ (Rangifer tarandus groenlandicus), ᑭᓪᓕᓂᐅᑉ ᑐᒃᑐᖏᑦ ᖃᔅᓯᐅᓂᖏᓐᓂ, 
ᑲᓇᑕᒥ:  ᐱᔭᐅᓂᖏᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᑭᓪᓕᓂᐅᑉ ᑐᒃᑐᖏᓐᓂ (Rangifer tarandus 
groenlandicus x pearyi) ᓄᓇᑦᓯᐊᒥ ᓄᓇᕗᒻᒥᓗ”. 

 
ᖃᓄᐃᓕᖓᓂᖓ 
 
 ᑭᓪᓕᓂᐅᑉ ᑐᒃᑐᖏᑦ ᑲᑎᙵᔪᑦ ᖃᐅᔨᓴᖅᑕᐅᓚᐅᖅᑐᑦ ᐆᒪᔫᓪᓗᑎᒃ ᐊᔾᔨᐅᙱᑦᑐᒥᒃ ᐃᓱᒫᓘᑕᐅᓪᓗᑎᒃ 

ᑲᑎᒪᔨᕋᓛᓄᑦ ᖃᓄᐃᑦᑑᓂᖏᓐᓂ ᐅᓗᕆᐊᓇᖅᑐᒦᑦᑐᑦ ᐆᒪᔪᖁᑎᖏᑦ ᑲᓇᑕᐅᑉ (COSEWIC) 2004ᒥ, 
ᑎᑎᕋᖅᑕᐅᓯᒪᔪᑦ ᑕᐃᑰᓇ ᐃᓚᖓ 4 ᐃᓂᖓᓂ 1 ᒐᕙᒪᑐᖃᒃᑯᓐᓄᑦ ᐆᒪᔪᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖓ 
2011−ᒥ (SARA) ᐊᒻᒪᓗ ᓄᓇᑦᓯᐊᒥ ᑎᑎᕋᖅᓯᒪᔪᑦ ᐆᒪᔪᑦ ᐊᑦᑕᕐᓇᖅᑐᒦᑦᑐᑦ “ᐊᔾᔨᐅᙱᑦᑐᒥᒃ 
ᐃᓱᒫᓘᑕᐅᔪᑦ” 2014−ᒥ.  

 ᖃᓂᓛᒃᑯᑦ ᖃᐅᔨᓴᖅᑕᐅᓯᒪᔪᓂ ᑲᑎᒪᔨᕋᓛᓄᑦ ᖃᓄᐃᑦᑑᓂᖏᓐᓂ ᐅᓗᕆᐊᓇᖅᑐᒦᑦᑐᑦ 
ᐆᒪᔪᖁᑎᖏᑦ ᑲᓇᑕᐅᑉ (COSEWIC), ᑲᑉᐱᐊᓵᕈᑎᑦ ᑐᕌᖅᑕᖏᓐᓂ ᑭᓪᓕᓂᐅᑉ ᑐᒃᑐᖏᑕ 
ᓇᓃᓐᓂᕆᔭᖃᖅᑎᑕᐅᔪᑦ ᖁᑦᑎᒃᑐᒦᓐᓂᖏᓐᓂ−ᖁᑦᑎᓗᐊᖅᑐᒥᒃ (ᑐᙵᕕᖃᖅᖢᑎᒃ− IUCN-CMP 
ᑲᑎᓯᒪᓪᓗᑎᒃ ᑲᑉᐱᐊᓵᕈᑎᑦ ᓇᓃᓐᓂᖏᓐᓃᑎᑕᐅᓯᒪᔪᑦ ᐊᑐᖃᑦᑕᖅᑐᓂ) ᐃᒃᐱᒋᔭᐅᓪᓚᕆᓕᖅᑎᑦᑎᓪᓗᓂ 
ᖃᐅᔨᓴᒃᑲᓐᓂᓕᖅᑎᑦᑎᓂᕐᒥᒃ ᑭᓪᓕᓂᐅᑉ ᑐᒃᑐᖏᓐᓂ ᐱᔭᕆᐊᖃᒻᒪᕆᒃᑐᒥᓪᓗ ᐱᕙᓪᓕᐊᑎᑦᑎᓂᕐᒥᒃ 
ᐊᐅᓚᑦᑎᓂᕐᒥᒃᓗ ᐸᕐᓇᐅᑎᒥᒃ ᑐᒃᑐᓄᑦ.  

 ᑑᒪᓐ ᐊᒻᒪ ᓖ (2007) ᐃᒪᓐᓇᐸᓘᓂᕋᐃᔪᑦ ᐅᓄᖅᓯᒋᐊᑐᐃᓐᓇᕆᐊᓕᖕᓂ ᖃᔅᓯᐅᓂᖏᑦ ᑭᓪᓕᓂᐅᑉ 
ᑐᒃᑐᖏᑦ 27,787 ± 7,537 (95% CI), ᐊᔾᔨᖓᓗ ᖃᐅᔨᓴᕈᑎᓂᒃ ᐃᓕᔭᐅᓪᓗᓂ 1997 
ᓇᓚᐅᑦᑖᖅᑕᓂᒃ ᐱᓪᓗᓂᔾᔪᒃ ᐋᖅᑭᒋᐊᖅᑕᐅᔪᒥᒃ ᐅᓄᖅᓯᒋᐊᑐᐃᓐᓇᕆᐊᓕᖕᓂ 
ᐃᒪᓐᓇᐸᓘᓇᓱᒋᔭᐅᔪᓂ 34,558 ± 6,801 (95% CI) ᑐᒃᑐᐃᑦ. 

 2015−ᒥ ᐅᓄᖅᓯᒋᐊᑐᐃᓐᓇᕆᐊᓕᖕᓂ ᖃᔅᓯᐅᓂᖏᑦ ᑭᓪᓕᓂᐅᑉ ᑐᒃᑐᖏᑦ ᓇᓚᐅᑦᑖᖅᑕᐅᓪᓗᑎᒃ 
18,413 ± 6,795 ᑐᒃᑐᐃᑦ (95% CI). ᑖᓐᓇ ᐃᒪᓐᓇᐸᓘᓇᓱᒋᔾᔪᑎ ᓴᖅᑭᑎᑦᑎᔪᖅ ᓇᓗᓇᙱᔾᔪᑎᓂᒃ 
ᐅᓄᕈᓐᓃᕆᐊᕐᓂᖏᓐᓂ ᐊᒃᑐᐊᓂᖃᕐᖢᓂ 2007 ᓈᓴᐃᓪᓗᑎᒃ ᖃᐅᔨᓴᕐᓂᕐᒥ ᓇᓚᐅᑦᑖᖅᑕᓂ (z-test, 
Z=-2.19, p=0.036).ᑕᒪᒃᑭᕐᖢᒋᑦ ᐅᓄᕈᓐᓃᕆᐊᖅᓯᒪᔪᑦ 33.8%, ᐅᕝᕙᓘᓐᓃᑦ 5% ᐊᕐᕌᒍᑕᒫᑦ 
ᐱᒋᐊᕐᖢᓂ 1997. 

 ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC) ᐋᖅᑭᒃᓯᔭᕆᐊᖃᖅᑐᑦ 
ᒐᕙᒪᑐᖃᒃᑯᓐᓄᑦ ᐊᐅᓚᑦᑎᓂᕐᒥ ᐸᕐᓇᐅᑎᒥᒃ ᑭᓪᓕᓂᐅᑉ ᑐᒃᑐᖏᓐᓄᑦ ᑕᐃᑰᓇ ᒐᕙᒪᑐᖃᒃᑯᓐᓄᑦ 
ᐆᒪᔪᓄᑦ ᐊᑦᑕᕐᓇᖅᑐᒦᑦᑐᓄᑦ ᐱᖁᔭᕐᒥ.  

 ᒐᕙᒪᖓᑦ ᓄᓇᑦᓯᐊᖅ (GNWT) ᐱᔭᕆᐊᖃᕐᒥᔪᖅ ᐋᖅᑭᒃᓯᓗᑎᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᑕᐃᑰᓇ 
ᓄᓇᑦᓯᐊᒥ ᐆᒪᔪᓄᑦ ᐊᑦᑕᕐᓇᖅᑐᒦᑦᑐᓄᑦ ᐱᖁᔭᕐᒥ.  

 2015−ᒥ, ᓄᓇᕗᒻᒥ ᒐᕙᒪᖓᑦ, ᐊᕙᑎᓕᕆᔨᒃᑯᑦ (GN-DOE), ᐱᔪᒪᓂᖃᓚᐅᖅᑐᑦ ᐃᓚᐅᖃᑕᐅᓗᑎᒃ 
ᐋᖅᑭᒃᓱᖅᑕᐅᓂᖓᓂᒃ ᑭᓪᓕᓂᐅᑉ ᑐᒃᑐᖏᓐᓄᑦ ᐊᐅᓚᑦᑎᓂᕐᒥ ᐸᕐᓇᐅᑎ. ᓄᓇᕗᒻᒥ ᒐᕙᒪᖓᑦ, 
ᐊᕙᑎᓕᕆᔨᒃᑯᑦ ᐃᓚᐅᖃᑕᐅᓯᒪᑦᑎᐊᖅᑐᑦ ᐱᑎᑦᑎᓪᓗᑎᒃᓗ ᖃᕋᓴᐅᔭᒃᑯᑦ ᑐᓴᐅᒪᔾᔪᑎᓂᒃ 
ᐱᔪᓐᓇᑦᑎᐊᕐᓂᖏᓐᓂᒃᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ ᐱᕙᓪᓕᐊᓂᕐᒥᒃ.  

 ᑭᓪᓕᓂᐅᑉ ᑐᒃᑐᖏᓐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐋᖅᑭᒃᑕᐅᓪᓗᓂ ᑐᙵᕕᖃᕐᖢᑎᒃ 
ᑲᑎᖅᓱᖅᑕᐅᔪᓂᒃ ᐱᔭᐅᔪᓂᒃ ᐊᐅᓚᑦᑎᔨᐅᖃᑕᐅᔪᓄᑦ ᐱᓕᕆᖃᑎᖏᓐᓄᑦ (ᐊᖑᓇᓱᒃᑐᓕᕆᔨᒃᑯᑦ, 
ᓄᓇᕗᑦ ᑐᙵᕕᒃᑯᑦ, ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ) ᓯᕗᓪᓕᖓᓂ ᑭᖑᓂᖓᓂᒃᓗ 
ᐱᓕᕆᖃᑎᒌᓄᑦ ᑲᑎᒪᓂᕐᓂ, ᐋᖅᑭᒃᓯᓪᓗᑎᒃ ᐅᖃᖃᑎᒌᒍᑎᒃᓴᓂᒃ, ᒪᕐᕉᒃᓗ ᓄᓇᓕᐅᔪᑦ 
ᕿᒥᕐᕈᔭᐅᓂᖏᑦ ᐃᓂᑖᖅᑎᓪᓗᒋᑦ ᐅᖃᐅᓯᕆᔭᖏᑦ.  

 ᑭᓪᓕᓂᐅᑉ ᑐᒃᑐᖏᓐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐋᖅᑭᒃᑕᐅᓪᓗᓂ ᓄᓇᓕᖕᒨᖓᔪᒧᑦ 
ᐅᖃᖃᑎᖃᕐᓂᕐᓂ ᓄᓇᓕᓕᒫᓂ ᐊᖑᓇᓱᒃᐸᒃᑐᓂ ᑖᒃᑯᓂᖓ ᑐᒃᑐᓂᑦ. ᒪᕐᕈᐃᖅᓱᓚᐅᖅᑐᑦ ᓄᓇᓕᖕᓂ 
ᑭᒃᑯᑐᐃᓐᓇᕐᓂᒃᓗ ᐃᓚᐅᑎᑦᑎᓪᓗᑎᒃ, ᐅᖃᖃᑎᖃᕐᖢᑎᒃ ᐊᔾᔨᒌᖏᑦᑐᓂᒃ ᐅᖃᐅᓯᖃᕐᖢᑎᒃ 
ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᐱᕙᓪᓕᐊᓂᖓᓂᒃ ᐱᖁᓪᓗᒋᑦ ᓄᓇᓕᒃ ᐃᓚᐅᑦᑎᐊᕈᓐᓇᖁᓪᓗᒍ 
ᐃᓂᓕᐅᕐᓗᒋᓪᓗ.  

 
ᒫᓐᓇᐅᔪᖅ ᖃᓄᐃᓕᖓᓂᖓ 
 ᓄᓇᕗᒻᒥ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ (DOE) ᐱᓕᕆᖃᑎᖃᖅᓯᒪᔪᑦ ᓄᓇᓕᖕᓂᑦ, 

ᐊᖑᓇᓱᒃᑐᓕᕆᔨᒃᑯᓐᓂ, ᕿᑎᕐᒥᐅᑦ ᐆᒪᔪᓕᕆᔨᕋᓛᖓᓂ, ᓄᓇᕗᑦ ᑐᙵᕕᒃᑯᓐᓂ ᐊᒻᒪ 
ᑭᒡᒐᖅᑐᐃᔨᐅᕝᕕᖃᐅᖅᑐᓂ ᐊᐅᓚᑦᑎᔨᐅᖃᑕᐅᔪᑦ ᐱᓕᕆᖃᑎᖏᑦ (ᐊᕙᑎᓕᕆᔨᒃᑯᑦ ᑲᓇᑕᒥ, 
ᒐᕙᒪᒃᑯᓪᓗ ᓄᓇᑦᓯᐊᒥ) ᐋᖅᑭᒃᓯᓗᑎᒃ ᐱᓕᕆᖃᑎᖃᕐᓗᑎᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᑭᓪᓕᓂᐅᑉ 
ᑐᒃᑐᖏᓐᓄᑦ. ᓯᕗᓪᓕᖅ ᐃᓚᐅᖃᑕᐅᑎᑦᑎᓂᕐᒥ ᐅᖃᓘᑎᒃᑯᑦ ᐊᑐᓚᐅᖅᑐᖅ ᕕᕗᐊᕆ 18, 2015 

 ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ (ECCC) ᑭᒡᒐᖅᑐᐃᔨᐅᕝᕕᖃᙱᑦᑐᑦ 
ᐊᐅᓚᑦᑎᓂᕐᒧᑦ ᐊᖑᓇᓱᖕᓂᕐᒥ ᑭᓪᓕᓂᐅᑉ ᑐᒃᑐᖏᓐᓂ ᓄᓇᕗᒻᒥ. ᑕᐃᒪᐃᑎᓪᓗᒍ, ᓄᓇᕗᒻᒥ 
ᒐᕙᒪᖓᑦ ᓄᓇᑦᓯᐊᒥᓗ ᒐᕙᒪᖓᑦ ᑲᒪᒋᔭᖃᓚᐅᖅᑐᑦ ᐋᖅᑭᒃᓯᓗᑎᒃ ᐊᖑᓇᓱᖕᓂᕐᒧᑦ ᐊᐅᓚᑦᑎᓂᕐᒥ 
ᐃᓚᖓᓂᒃ ᑭᓪᓕᓂᐅᕐ ᑐᒃᑐᖏᓐᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᑐᓂᓯᔾᔪᑎᖏᓪᓗ ᓄᓇᕗᒻᒥ ᐆᒪᔪᓄᑦ 
ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ (NWMB) ᐊᖏᖅᑕᐅᔭᕆᐊᖃᖅᖢᓂ.   

 ᐊᖑᓇᓱᖕᓂᕐᒧᑦ ᐊᐅᓚᑦᑎᓂᕐᒥᒃ ᐱᖁᔭᐅᔪᑦ ᑐᙵᕕᖃᖅᑐᑦ ᖃᔅᓯᐅᓂᖏᑕ ᐊᖏᓂᖓᒍᑦ (ᖁᑦᑎᒃᑐᑦ, 
ᐅᓄᖅᓯᕙᓪᓕᐊᔪᑦ, ᐅᓄᕈᓐᓃᖅᐸᓪᓕᐊᔪᑦ, ᐊᑦᑎᒃᑐᓪᓗ), ᐊᒻᒪᓗᑦᑕᐅᖅ ᐃᓱᒪᒋᑲᓐᓂᕆᐊᖃᖅᑐᓄᑦ 
ᐊᓯᖏᓐᓄᑦ ᖃᐅᔨᓇᕈᑎᓄᑦ ᓲᕐᓗ ᐱᕙᓪᓕᐊᓂᖏᑦ, ᕿᑐᕐᖏᐅᕐᓂᖏᑕ ᖃᔅᓯᐅᓂᖏᑦ, ᑭᓲᖕᒪᖔᑕ 
ᖃᔅᓯᐅᓂᖏᑦ.  

 ᑖᓐᓇ ᐊᖑᓇᓱᒍᓐᓇᕐᓂᕐᒧᑦ ᐊᐅᓚᑦᑎᔾᔪᑎ ᑐᙵᕕᖃᖅᑐᖅ ᖃᔅᓯᐅᓂᖏᓐᓄᑦ ᐊᐅᓚᓂᖏᓐᓂ, 
ᐃᓕᓴᖅᓯᓪᓗᓂ ᑭᓪᓕᓂᐅᑉ ᑐᒃᑐᖏᑦ ᐅᓄᙱᖦᖢᑎᒃ ᑲᑎᙵᔪᑦ ᐊᑐᖅᑐᑐᖃᕕᓂᖏᓐᓂ 
ᖁᑦᑎᓚᐅᖅᓯᒪᔪᑦ ᐊᖏᕈᑕᐅᓪᓗᓂ 40,000 ᓂᕐᔪᑎᑦ ᐊᒻᒪ ᐃᓄᐃᑦ ᐊᖑᓇᓱᒍᓐᓇᕐᓂᕐᒧᑦ 
ᑭᒃᓕᖃᖅᑎᑕᐅᔾᔪᑎᖏᑦ ᐃᓱᒪᒋᔭᐅᔪᓐᓇᕐᖢᑎᒃ ᑐᒃᑐᐃᑦ 20% ᖁᑦᑎᖕᓂᖏᓐᓃᑉᐸᑕ, ᑐᖔᓂ 8,000 
ᓂᕐᔪᑎᑦ.  

 ᖁᕐᓗᖅᑐᖅ ᐃᖃᓗᒃᑑᑦᓯᐊᕐᓗ ᐊᖑᓇᓱᒃᑐᓕᕆᔨᖏᑦ ᐱᖁᔨᓯᒫᓂᒃᑐᑦ ᐱᔪᒪᓗᑎᒃ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕆᐊᕈᑎᓂᒃ ᐅᖃᖃᑎᖃᓚᐅᖅᑎᓪᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᐅᖃᖃᑎᒌᒍᑎᖏᓐᓂ:  

o ᖁᕐᓗᖅᑐᖅ ᐱᖁᔨᕗᖔᕈᑎᖃᖅᑐᖅ ᓄᖅᑲᖅᑎᓪᓗᒋᑦ ᑐᒃᑐᓕᒫᓄᑦ ᓂᐅᕕᐊᒃᓴᖃᕐᓂᐅᕙᒃᑐᑦ 
ᐊᑭᓕᖅᓯᓪᓗᑎᒃᓗ ᐊᖑᓇᓱᒋᐊᖅᐸᒃᑐᓄᑦ.  

o ᐃᖃᓗᒃᑑᑦᓯᐊᖅ ᐊᖑᓇᓱᒃᑐᓕᕆᔨᒃᑯᖏᑦ ᐅᓄᕈᓐᓃᖅᑎᑦᑎᒋᐊᖅᑐᑦ ᖃᔅᓯᐅᓂᖏᓐᓂ ᓂᕕᖓᑖᑦ 
ᑐᓂᔭᐅᕙᒃᑐᑦ ᐊᑭᓕᖅᓯᓪᓗᑎᒃ ᐊᖑᓇᓱᒋᐊᖅᐸᒃᑐᓄᑦ.  

o ᐱᑕᖃᖅᑐᖅ ᓂᐅᕕᐊᒃᓴᖃᕈᓐᓇᕐᓂᐊᕐᓂᕐᒧᑦ ᐊᖑᓇᓱᒍᓐᓇᕐᓂᕐᒥᒃ ᑭᓪᓕᓂᐅᑉ ᑐᒃᑐᖏᓐᓂ 
ᓄᓇᕗᒻᒥ.  

o ᐃᓕᓐᓂᐊᖅᑎᑦᑎᒃᑲᓐᓂᕐᓗᓂ ᑭᒃᑯᑐᐃᓐᓇᓪᓗ ᖃᐅᔨᑎᓪᓗᒋᑦ ᑭᓪᓕᓂᐅᑉ ᑐᒃᑐᖏᓐᓄᑦ 
ᐱᓕᕆᐊᒃᓴᓂᑦ (ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᓄᓇᕗᒻᒥ ᒐᕙᒪᖓᑦ).  

 ᐃᖅᑲᓇᐃᔭᕐᕕᒃ ᐃᓚᐅᑎᑦᑎᓯᒪᔪᖅ ᐱᓕᕆᖃᑎᖃᑦᑎᐊᖏᓐᓇᕐᓂᐊᕐᖢᓂᓗ ᐊᒃᑐᖅᑕᐅᓯᒪᔪᓂᒃ 
ᓄᓇᓕᖏᓐᓂ ᐊᒻᒪᓗ ᐊᐅᓚᑦᑎᔨᐅᖃᑕᐅᓂᕐᒧᑦ ᐱᓕᕆᖃᑎᖏᓐᓄᑦ (ᓄᓇᕗᑦ ᑐᙵᕕᒃᑯᑦ, 
ᐊᖑᓇᓱᒃᑐᓕᕆᔨᒃᑯᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ) ᐊᒻᒪ ᓄᓇᑦᓯᐊᒥ ᒐᕙᒪᒃᑯᖏᑦ 
ᐊᐅᓚᑦᑎᓂᕐᒧᑦ ᖃᓄᐃᓕᐅᕆᐊᕈᑎᓂᒃ ᐱᔭᕆᐊᖃᖅᑕᖏᓐᓂ ᖃᐅᔨᓴᐃᓐᓇᕐᓗᒋᓪᓗ ᑭᓪᓕᓂᐅᑉ 
ᑐᒃᑐᖏᑦ.  

 
ᐅᖃᖃᑎᒌᒍᑎᑦ: 
ᑕᐅᑐᖃᑦᑕᐅᑎᓪᓗᑎᒃ: 
 ᕕᕗᐊᕆ 18, 2015: ᑐᓴᖃᑦᑕᐅᑎᓂᕐᒧᑦ ᑲᑎᒪᓂᖅ ᔭᓗᓇᐃᒥ ᐅᖃᓘᑎᒃᑯᓪᓗ. ᐃᓚᐅᖃᑕᐅᓚᐅᖅᑐᑦ: 

ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ, ᐅᒥᖕᒪᒃᑑᖅ ᐊᖑᓇᓱᒃᑐᓕᕆᔨᒃᑯᑦ, ᐃᖃᓗᒃᑑᑦᑎᐊᖅ 
ᐊᖑᓇᓱᒃᑐᓕᕆᔨᒃᑯᑦ, ᐅᖅᓱᖅᑑᖅ ᐊᖑᓇᓱᒃᑐᓕᕆᔨᒃᑯᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, 
ᓄᓇᕗᑦ ᑐᙵᕕᒃᑯᑦ,  ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ ᓄᓇᕗᒻᒥ 
ᒐᕙᒪᖓᑦ.  

 ᒫᑦᓯ 25-27, 2015: ᓯᕗᓪᓕᖅᐹᒥ ᑲᑐᔾᔨᔪᓄᑦ ᑲᑎᒪᓂᖅ ᖁᕐᓗᖅᑐᖅᒥ (ᓄᓇᕗᑦ). 
ᐃᓚᐅᖃᑕᐅᓚᐅᖅᑐᑦ: ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ, ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ,  
ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃᑯᑦ,  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ ᓄᓇᕗᒻᒥ ᒐᕙᒪᖓᑦ. (ᑕᑯᓗᒍ 
ᑎᑎᕋᖅᓯᒪᔪᖅ I) 

 ᐅᑐᐱᕆ 26, 2015: ᐋᖅᑭᒃᓯᒪᓂᒃᓴᖓᓂᒃ ᕿᒥᕐᕈᓂᖅ ᐅᖃᓘᑎᒃᑯᑦ ᑲᑎᒪᓂᖅ. ᐃᓚᐅᖃᑕᐅᓚᐅᖅᑐᑦ: 
ᐴᓐᓴᐃᑦ ᐊᖑᓇᓱᒃᑐᓕᕆᔨᒃᑯᑦ, ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ,  ᕿᑎᕐᒥᐅᑦ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ, ᓄᓇᕗᑦ ᑐᙵᕕᒃᑯᑦ,  ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᕙᑎᓕᕆᔨᑦ ᓯᓚᐅᓪᓗ 
ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ ᓄᓇᕗᒻᒥ ᒐᕙᒪᖓᑦ.  

 ᔭᓄᐊᕆ 11-13, 2016: ᑭᖑᓪᓕᕐᒥ ᑲᑐᔾᔨᔪᓄᑦ ᑲᑎᒪᓂᖅ ᐃᖃᓗᒃᑑᑦᓯᐊᒥ (ᓄᓇᕗᑦ). 
ᐃᓚᐅᖃᑕᐅᓚᐅᖅᑐᑦ: ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ, ᐴᓐᓴᐃᑦ ᐊᖑᓇᓱᒃᑐᓕᕆᔨᒃᑯᑦ, 
ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ,  ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃᑯᑦ,  
ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ ᓄᓇᕗᒻᒥ ᒐᕙᒪᖓᑦ. (ᑕᑯᓗᒍ 
ᑎᑎᕋᖅᓯᒪᔪᖅ II) 

 ᕕᕗᐊᕆ 8, 2016: ᐅᓗᕆᐊᓇᖅᑐᓄᑦ ᖃᐅᔨᓇᓱᖕᓂᖅ ᐅᖃᓘᑎᒃᑯᑦ ᑲᑎᒪᓂᖅ: ᐃᓚᐅᖃᑕᐅᓚᐅᖅᑐᑦ: 
ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ,  ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐊᕙᑎᓕᕆᔨᑦ 
ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ ᓄᓇᕗᒻᒥ ᒐᕙᒪᖓᑦ.  

 ᐊᐃᕆᓕ 19, 2016: ᐋᖅᑭᒃᑕᐅᕐᖓᖅᑐᖅ ᐅᖃᖃᑎᒌᒍᑎ ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᓐᓂ 
ᐊᒻᒪ ᓄᓇᓕᖓᓂ ᐃᖃᓗᒃᑑᑦᓯᐊᖅ. ᐃᓚᐅᖃᑕᐅᓚᐅᖅᑐᑦ: ᐃᖃᓗᒃᑑᑦᑎᐊᖅ ᐊᖑᓇᓱᒃᑐᓕᕆᔨᒃᑯᑦ,  
ᐴᓐᓴᐃᑦ ᐊᖑᓇᓱᒃᑐᓕᕆᔨᒃᑯᑦ, ᐊᕙᑎᓕᕆᔨᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ, ᐊᒻᒪ 
ᓄᓇᕗᒻᒥ ᒐᕙᒪᖓᑦ.  

 ᐊᐃᕆᓕ 28, 2016: ᐋᖅᑭᒃᑕᐅᕐᖓᖅᑐᖅ ᐅᖃᖃᑎᒌᒍᑎ ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᓐᓂ ᐊᒻᒪ 
ᓄᓇᓕᖓᓂ ᖁᕐᓗᖅᑐᖅ. ᐃᓚᐅᖃᑕᐅᓚᐅᖅᑐᑦ: ᖁᕐᓗᖅᑐᖅ ᐊᖑᓇᓱᒃᑐᓕᕆᔨᒃᑯᑦ, ᐊᕙᑎᓕᕆᔨᑦ 
ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐊᒻᒪ ᓄᓇᕗᒻᒥ ᒐᕙᒪᖓᑦ.  

ᑎᑎᕋᖅᓯᒪᔪᑦ: 

 ᔫᓂ 3, 2016: ᓯᕗᓪᓕᖅᐹᖅ ᐊᐅᓚᑦᑎᕕᐅᑉ ᐃᓗᐊᓂ ᖃᕋᓴᐅᔭᒃᑯᑦ ᕿᒥᕐᕈᓂᖅ. ᓇᒃᓯᐅᑎᓪᓗᒋᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᖑᓇᓱᒃᑐᓕᕆᔨᒃᑯᓕᒫᓄᑦ 

 ᓯᑎᐱᕆ 2, 2016: ᑭᖑᓪᓕᖅ ᐊᐅᓚᑦᑎᕕᐅᑉ ᐃᓗᐊᓂ ᖃᕋᓴᐅᔭᒃᑯᑦ ᕿᒥᕐᕈᓂᖅ. ᓇᒃᓯᐅᑎᓪᓗᒋᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᖑᓇᓱᒃᑐᓕᕆᔨᒃᑯᓕᒫᓄᑦ. 

 ᒫᑦᓯ 30 ᒪᐃᒧᑦ 29, 2017: 60-ᐅᓪᓗᓄᑦ ᑭᒃᑯᑐᐃᓐᓇᕐᓄᑦ ᐅᖃᕐᕕᐅᔪᓐᓇᕐᓂᖅ ᐃᓱᒪᒋᔭᖏᓐᓂ. 
ᓇᒃᓯᐅᑎᓪᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᖑᓇᓱᒃᑐᓕᕆᔨᒃᑯᓕᒫᓄᑦ, ᓄᓇᕗᑦ ᑐᙵᕕᒃᑯᓐᓄᑦ, 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.   

 
ᐃᓂᖃᖅᑎᑕᐅᔾᔪᑎᑦ: 
 ᐅᖃᖃᑎᒌᖃᑦᑕᓚᐅᖅᑎᓪᓗᒋᑦ ᑲᑎᙵᓪᓗᑎᒃ ᐋᖅᑭᕐᖓᖅᑕᐅᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎ, 

ᐅᖃᕐᕕᐅᔪᓐᓇᕐᓂᕐᒥ ᐃᓱᒪᒋᔭᖏᓐᓂ ᑲᑎᒪᓂᖅ ᐋᖅᑭᒃᑕᐅᓪᓗᓂ ᓴᖅᑭᔮᖅᑐᒃᑯᑦ ᑕᑯᔭᐅᑎᖦᖢᒋᑦ 
ᐊᑕᐅᓯᐅᑦᑕᕐᖢᑎᒃ ᐃᓱᒪᒋᔭᐅᔪᓂ ᐊᐅᓚᑦᑎᖃᑕᐅᔪᓄᑦ ᐱᓕᕆᖃᑎᖏᓐᓄᑦ ᐱᓕᕆᐊᖑᓚᐅᕐᒪᖔᑦ 
ᒪᓕᒃᖢᑎᒃᓗ ᑭᒡᒍᑎᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ.   

 

ᐱᖁᔭᐅᔪᑦ 
 ᓄᓇᕗᒻᒥ ᒐᕙᒪᖓᑦ-ᐊᕙᑎᓕᕆᔨᒃᑯᑦ ᑐᒃᓯᕋᕐᖢᑎᒃ ᐋᖅᑭᒃᑕᒥᒃ ᐃᑲᔪᕐᓗᒍ ᐅᕝᕙᓘᓐᓃᑦ ᐋᒃᑲ ᑭᓪᓕᓂᐅᑉ 

ᑐᒃᑐᖏᓐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐱᖁᔭᐅᔪᖏᓪᓗ ᑭᓪᓕᓂᐅᑉ ᑐᒃᑐᖏᓐᓄᑦ.   


